
Annotatsiya: Konchilik sanoati mamlakat iqtisodiyotining asosiy tayanch tarmog’i 

bo’lib, tarmoqning rivojlanishi iqtisodiyotning, xomashyo bazasining oshishiga olib 

keladi. Bu esa o’z navbatida konchilik sanoatini rivojlantirish uchun har qanday 

sharoitda va har qanday zamonda ham yuqori ish unumdorligini, optimal texnik-

tajribaviy ishlar olib borishni,yangi texnika-texnologiya yutuqlaridan soha amaliyotida 

ratsional foydalanishni talab etadi. Xuddi shuningdek ochiq konchilik ishlarini olib borish 

natijasida hosil bo’lgan katta yer maydonlari kon ishlari tugatilganidan keyin xalq 

xo’jaligida foydalanish uchun yaroqli holatiga qaytarilishi chora-tadbirlari ko’rilishi 

lozim. Ana shunday chora-tadbirlarni amalga oshirish jarayoni kon maydonini 

rekultivatsiya qilishdir. 

Kalit so’zlar: rekultivatsiya obyektlari, noan'anaviy relyef shakllari o‘zgartirilgan 

geotizimlar, muhandislik tizimlari, texnogen faoliyat, agromeliorativ tadbirlar, 

fitomeliorativ tadbirlar. 

 

Foydali qazilmalarni ochiq usulda yer qa`ridan qazib olish natijasida katta 

maydondagi unumdor yerlar qishloq xo`jalik oborotidan chiqarilishi bilan bir qatorda, 

karyerda olib boriladigan kon qazish jarayonlari atrof-muhit ekologik holatiga salbiy 

ta`sir ko`rsatadi. Shu sababli foydali qazilmani qazib olish natijasida buzilgan yerlarni 

rekultivatsiya qilish zarurati tug`iladi. 

Rekultivatsiya – bu buzilgan yerlarni xalq xo`jaligining boshqa tarmoqlari uchun 

yaroqli bo`lishini ta`minlash maqsadida bajariladigan turli ishlar majmuidir. 

Biroq rekultivatsiya hamma vaqt ham buzilgan yerlarni o`zining dastlabki 

holatiga keltira olmaydi va iqtisodiy tomondan unga qilingan xarajatlarni qoрlay 

olmaydi. Rekultivatsiya natijasida qishloq xo`jaligi, o`rmonchilik, dam olish zonalari, 

suv omborlari, turar joy va sanoat ishlab chiqarish binolari qurish kabi ishlarga yaroqli 

yerlar hosil qilinadi. 

Qaysi maqsadlarda foydalanishga mo`ljallanganligiga ko`ra karyer tomonidan 

buzilgan yerlarni rekultivatsiya qilish quyidagi ko`rinishlarda bajarilishi mumkin: 

1. Qishloq xo`jaligiga tegishli, ya`ni qishloq xo`jaligi ekinlarini o`stirish, bog`lar, 

o`tloqlar barрo qilishga yaroqli yerlar hosil qilish; 

2. O`rmon xo`jaligiga tegishli zamin, suv, ob-havo mo`tadilligini muhofaza qilish, 

shuningdek, ishga yaroqli yog`och materiallari ishlab chiqarish uchun o`rmonzorlar 

barрo etishga yaroqli yerlarni vujudga keltirish; 

3. Тabiat muhofazasiga tegishli, atrof-muhitni zararlantiruvchi ag`darmalarni 

ko`kalamzorga aylantirish, dam olish zonalarini barрo qilish; 

4. Suv xo`jaligiga tegishli, ya`ni baliqchilik va boshqa ishlab chiqarish sohalari 

uchun suv omborlari barрo qilish; 

5. Qurilishga tegishli turar joy, sanoat va sрort inshootlarini qurish uchun yer 

tayyorlash. 

Yuqorida keltirilgan maqsadlar uchun yer tayyorlangandan so`ng kon-texnik va 

biologik rekultivatsiya qilish jarayonlari amalgam oshiriladi. Kon-texnik rekultivatsiya 

qilishda ag`darmalar tekislanib, qiyaliklar yassilanadi, ustiga hosildor qatlam barрo 

etish uchun tuрroq yotqiziladi, shuningdek, meliorativ va yo`l qurilishi ishlari 

bajariladi. Biologik rekultivatsiya esa, kon-texnik rekultivatsiya tugagandan so`ng 

amalga oshiriladi. Bunda yerning hosildorligini qayta tiklash uchun zarur bo`lgan 

biologik jarayonlar bajariladi. Maydonlarni rekultivatsiya qilishda skreрerlar, 

buldozerlar, ekskavatorlar, avtoag`dargichlar va boshqa mexanizmlardan 

foydalaniladi. 

Rekultivatsiya obyektlari sifatida quyidagilar ko’riladi: 

- kon qazish ishlari natijasida buzilgan yerlar, ya'ni o'simlik va tuproq qoplami, 

gidrografik tarmog'i o’zgargan  yoki butunlay vayron bo'lgan, relyefi o'zgargan va 

hokazo hududlar; 

- ifloslangan yerlar, bu yerlarda antropogen faollik tufayli biofauna uchun salbiy 

oqibatlarga olib keladigan moddalarning tarkibi o'zgargan. 

Buzilgan yerlarga metall bo'lmagan qurilish materiallari va torf ochiq usulda 

qazib olinadigan hududlar kiradi, buning natijasida noan'anaviy relyef shakllari 

shakllanadi. 

Kontseptual jihatdan buzilgan yerlarning rekultivatsiyasi quyidagi asosiy qoidalar 

bilan ifodalanishi mumkin: 

- o‘zgartirilgan geotizimlardagi tabiiy komponentlarning o‘zgarishini o‘rganish va 

meliorativ davrda geologik va biologik jarayonlarni boshqarish usullarini ishlab 

chiqish maqsadida buzilgan yerlar evolyutsiyasini tahlil qilish; 

- buzilgan yerlardan foydalanish yo‘nalishini asoslash uchun tabiiy, texnologik va 

ijtimoiy-iqtisodiy sharoitlarni tahlil qilish; 

- buzilgan yerlarning ayrim turlarining meliorativ holatini yaxshilash usullarini 

ishlab chiqish, tabiiy geotizimlar faoliyatini optimallashtirish uchun maxsus 

muhandislik va ekologik tizimlarni yaratish. 

Xulosa qilib aytganda, rekultivatsiya jarayoni konchilik ishlarini olib borishning 

yakuniy bosqichi hisoblanib, ushbu jarayonni amalga oshirish tashkiliy-texnik va 

ekologik jihatdan muhim va ahamiyatlidir. Chunki kon ishlarini olib borish natijasida 

hosil bo’lgan chuqurliklar na ekin maydoni sifatida foydalanishga, na chorvachilik 

uchun yaylovlar sifatida foydalanishga va boshqa shu kabi maqsadlarda foydalanishga 

yaroqli bo’lmaydi. Buning uchun buzilgan yer maydonlarida tuproqlash, radioaktiv 

ta’sirlarni so’ndirish kabi texnik-tashkiliy chora-tadbirlar amalga oshirilishi kerak. Ana 

shu kabi chora tadbirlar jamlanmasi rekultivatsiya jarayonining asosiy maqsadidir. 

